
Inatsisartut suleriaasiat § 37 immikkoortoq 1 naapertorlugu matumuuna Naalakkersuisunut 
apeqqutit imaattut saqqummiuppakka: 
 

1. Sanaartugassanut Iluarsagassanullu Aningaasaateqarfimmi, sanaartugassanut 
tunngasut aningaasat qanoq naleqartigisut ullumikkut uninngasuutigai? 

2. Sanaartugassat iluarsagassallu pituttugaareersut suussusaat, aningaasartaasa qanoq 
annertugineri kiisalu kommuninut agguataarneri Naalakkersuisut 
nassuiaatigisinnaavaat? 

3. Sanaartugassanut Iluarsagassanullu Aningaasaateqarfimmi sanaartugassat 
pituttugaareersut ukiuni tullerni sanaartorneqarnissaat anguniarlugu Naalakkersuisut 
qanoq pilersaaruteqarpat? 

(Inatsisartunut ilaasortaq Anders Olsen, Siumut) 

Tunngavilersuut: 
Sanaartugassanut Iluarsagassanullu Aningaasaateqarfimmi suliassat aningaasalereerneqareersut 
ilaatigut annertuumik sanaartorneq pillugu oqallittoqartillugu eqqartorneqartarput. 
 
Sanaartornerup sinerissamut siammarneqarnissaanik taamatuttaaq Naalakkersuisut 
siunniussaqarnerat sineriammiuusunut assut isumallualersitsivoq, taamaattumillu sanaartugassat 
iluarsagassallu suussusaat, qanoq annertugigineri taamatuttaarlu kommuninut agguataarneri 
paasissallugit soqutiginaateqartorujussuuvoq. 
 
Aningaasanut Inatsit aqqutigalugu naliginnaasumik sanaartugassanut aningaasaliissutit avataasigut 
soqutiginaateqarpoq Sanaartugassat Iluarsagassallu Aningaasaateqarfimmi pituttugaareersut 
suussusersissallugit, nunattami ilaani sanaartornikkut unittooqalluinnarneq unittoornissallu 
tungaanut ingerlanerup pitsaasumut sangutinnissaanut iliuuseqartoqartariaqarmat. Taamaalilluni 
sanaartornerup iluani namminersortut suliassaasa qaffassarneqarnissaat matumuunakkut aamma 
aqqutissiuunneqarsinnaammat. 
 
Neriullunga apeqquteqaatikka ullut suliffiusut qulit iluanni akineqarumaartut. 


